
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মা




করলো কিন্তু ধর্মঘটের সাফল্যে সন্দেহ প্রকাশ ক’রে কাজে গিয়ে যোগ দিলো। পেভেল মন্মরা হ’য়ে পড়লো, তার মাথা ঘুরছে...আত্মশক্তিতে আর তার বিশ্বাস নেই। ভাবতে ভাবতে সে বাড়ি ফিরে এলো।

 সেইদিন রাত্রেই পেভেল গ্রেপ্তার হ’ল।






 



—নয়—




 ছেলেকে হারিয়ে মা বিষণ্ণ হয়ে পড়লেন,—তাঁর প্রাণ কেবলই হা-হা ক’রে বলতে লাগলো, আমায়ও কেন পেভেলের সঙ্গে ধ’রে নিয়ে গেলো না। রাইবিন এসে সান্ত্বনা দিয়ে বললো, আমার বাড়িতেও তারা হানা দিয়েছিল, কিন্তু ধরলো না—ধরলো পেভেলকে। ওদের এই-ই হাল। ম্যানেজার চোখ ইসারা করলো, পুলিস বল্লো, ‘যো হুকুম’... আর দেখতে দেখতে একটা লোক অদৃশ্য হ’ল। চোরে চোরে মাসতুতো ভাই। একজন পকেট মারে, আর একজন পরাণে মারে।

 মা হঠাৎ উঠে দাঁড়িয়ে বললেন, তোমাদের উচিত পেভেলের পক্ষ হ’য়ে লড়া—তোমাদের সকলের জন্যই সে আজ জেলে গেছে!

 কার উচিত?

 তোমাদের সবার।

 রাইবিন কেমন এক শ্লেষের হাসি হেসে বললো, তোমার যে অতিরিক্ত দাবি, মা। কেউ ওর কিছুই করবে না। কর্তারা হাজার হাজার বছর ধরে শক্তি সঞ্চয় করেছেন। আমাদের কল্জের মধ্যে তারা বহুত পেরেক ঠুকে রেখেছেন···আমাদের মধ্যে ব্যবধানের বিরাট

	        এই পাতাটি অন্য কোনো ভাষায় উপলব্ধ নয়।

